
ҚАЗАҚ ТІЛІ САБАҚТАРЫНДА САТЫЛАЙ КЕШЕНДІ
ТАЛДАУ ӘДІСІН ҚОЛДАНУДЫҢ МАҢЫЗЫ

Алиева С.Б.

Егемен еліміздің білім жүйесі әлемдік көштен қалмай заман талабына
сай жаңарып, жетіліп келеді. Бүгінгі күні қоғамдағы болып жатқан өзгерістер
оқыту жүйесінің құрылымына өзгерту ендіруді талап етеді.

Білім беру жүйесі, оның оқыту әдіс-тәсілдері жас ұрпаққа сапалы білім,
саналы тәрбие беру ісі аянбай еңбек етуді, шығармашылық ізденімпаздықты,
білімді қажет етеді. Қазақстан Республикасының "Білім туралы" Заңында
білім беру жүйесінің міндетінің бірі ретінді жаңа технологияларын ендіру
туралы айтылған. Осыған байланысты бүгінгі таңдағы ұстаздардың алдына
қойылып отырған талап инновациялық үрдістерді оқу-тәрбие процесіне
ендіре отырып, өмір талап етіп отырған ойшыл, алғыр, мәдениетті, жоғары
интеллектуалды, бәсекеге қабілетті ұрпақ тәрбиелеу.

Студенттердің білім деңгейін жетілдіру барысында жарық көрген озық
әдіс-тәсілдер мол. Соның ішінде педагогика ғылымының кандидаты, доцент
Нұрша Оразахынованың авторлық бағдарламасы- "Сатылай кешенді талдау"
әдісін соңғы кездері мектеп мұғалімдері, колледж, жоғарғы оқу
орындарының оқытушылары күнделікті сабақ процесінде кеңінен
пайдаланып жүр.

Сатылай кешенді талдау әдісі дидактиканы табиғилық, түсініктілік,
ғылымилық, жүйелілік, бірізділік, көрнекілік, беріктілік, саналылық пен
белсенділік, жас ерекшеліктерін есепке алу, теорияның тәжірибемен
байланысы ұстанымдарын басшылыққа алады. Сатылай кешенді талдай
оқыту студенттердің нақтылыққа, ізденімпаздыққа, материалды терең,
ғылыми негізде меңгеруге көмектеседі. Сатылай кешенді талдаудың жүйесін
басшылыққа ала отырып оқушының ауызша баяндау дағдысы қалыптасады,
талдау объектісіне қажетті материалдар жинау үшін көркем шығармаларды
мысалдар жинап, оны сұрыптауға дағдыланады.

Қазақ тілінен кез келген талдауды жүйелі нақты дұрыс орындауға
үйренеді.


